
OPĆINSKO VIJEĆE BREZA 
- SLUŽBA OPĆINSKOG VIJEĆA - 

Predmet : Odgovor na postavljenu vijećničku inicijativu  
 

U okviru vijećničkih pitanja na sjednici Općinskog vijeća Breza koja je održana 
30.01.2023. godine, vijećnica Jekalović Amina je postavila vijećničku inicijativu koja glasi: 

„Podnosim inicijativu za postavljanje uklonjenih žardinjera na prostoru koji se nalazi s 
lijeve strane na pravcu ulice Džemala Bijedića na regionalnu cestu R 444. Naime, prema 
informaciji koju imam parking prostor za korištenje klijenata Unicredit banke na gore 
navedenom prostoru podrazumjeva 4 parking mjesta i to po dva mjesta s lijeve i desne strane 
ulaza u banku, te je potrebno preostalom dijelu površine postaviti uklonjene žardinjere, a sve 
iz razloga što na toj površini ljudi parkiraju automobile, te tako onemogućuju pregled 
automobilima koji se kreću iz pravca ulice Džemala Bijedića, što predstavlja veliki problem pri 
izlazu iz te ulice i  potencijalnu opasnost od saobraćajnih nesreća“ . 

U vezi postavljene vijećničke inicijative dajemo sljedeći odgovor : 
  
Općina Breza je tokom 2022.godine započela aktivnosti na obnovi postojećih trotoara 

u užem gradskom jezgru, te je tom prilikom izvršena kvalitetna sanacija trotoara s lijeve strane  
uz R444, u pravcu Sarajeva,  na potezu od poslovnog objekta Dervišević do ulazne lepeze 
ulice Džemala Bijedića. U narednom periodu planiran je nastavak aktivnosti na sanaciji 
postojećih trotoara i javnih površina do poslovnih objekata od ulazne lepeze ulice Džemala 
Bijedića do ulice 6.april, a samim tim i definisanje i uređenje površine koja je predmet 
postavljene inicijative.  

Sve aktivnosti će se provesti u saradnji s Službom za prostorno uređenje zaštitu 
okolice, geodetske i imovinsko-pravne poslove i u skladu s važećom prostorno planskom 
dokumentacijom. 

O realizaciji naprijed navedenih aktivnosti, Općinsko Vijeće Breza će biti blagovremeno 
upoznato. 

 
Obrađivač: Rašida Mušanović 

Služba za privredu 
Broj:02/1-9-19-284/23 
Breza, 22.02.2023. godine 
 
 
OPĆINSKO VIJEĆE BREZA 
- SLUŽBA OPĆINSKOG VIJEĆA - 

 

Predmet : Odgovor na postavljenu vijećničku inicijativu  

U okviru vijećničkih pitanja na sjednici Općinskog vijeća Breza koja je održana 
30.01.2023. godine, vijećnik Malik Čorbo je postavio vijećničku inicijativu koja glasi: 

„Podnosim inicijativu za postavljanje 2 saobraćajna znaka, tj. ogledala na dvije 
raskrsnice u mjestu Župča. Raskrsnice se nalaze u zaseoku Polje u ulicama koje se sijeku, a 
to je Sarajevski put i Džamijska. Razlog podnošenja ove inicijative je nepreglednost iz svih 
pravaca na pomenutim raskrsnicama, što dovodi do čestih saobraćajnih nesreća koje se 
dešavaju na tim dijelovima. Takođe, prisutan je veliki broj male djece koje žive u obližnjim 
kućama, kao i svim ostalim pješacima.  

Molim nadležne službe da izađu na teren i postupe po navedenoj inicijativi, ukoliko se 
ispune uvjeti.“ 

 
U vezi postavljene vijećničke inicijative dajemo sljedeći odgovor : 

         
Općina Breza raspolaže Projektom saobraćajne signalizacije na saobraćajnicama užeg 

gradskoj jezgra, i u skladu s istim u prethodnom periodu se vršilo usklađivanje vertikalne i 
horizontalne saobraćajne signalizacije na tretiranim  saobraćajnicama.  

U narednom periodu planira se izrada Projekta saobraćajne signalizacije na lokalnim 
cestama na području Općine Breza, po kojem će se kontinuirano vršiti usklađivanje postojeće 
i nabavka i ugradnja nedostajuće saobraćajne signalizacije. 
 Samim aktivnostima na pripremi i izradi Projekta saobraćajne signalizacije na lokalnim 
cestama, svakako će prethoditi izlasci na teren, radi prikupljanja što više relevatnih ulaznih 
podataka.  

S obzirom na naprijed navedeno, tehnička lica ispred Općine Breza će svakako izaći na 
lokalitet koji je predmet podnesene inicijative.  

O realizaciji naprijed navedenih aktivnosti, Općinsko Vijeće Breza će biti blagovremeno 
upoznato. 
 
Obrađivač: R.Mušanović 

 OPĆINSKO VIJEĆE BREZA 
- SLUŽBA OPĆINSKOG VIJEĆA – 

 

Predmet : Odgovor na vijećničku inicijativu 
 

Na sjednici Općinskog vijeća Breza održanoj dana 30.01.202. godine, u okviru 
vijećničkih pitanja, Predsjedavajući Anel Rihić pokrenuo je vijećničku inicijativu koja se odnosi 
na hitnu popravku semafora u Brezi zbog sigurnosti učesnika u saobraćaju, i ista glasi: 

„Već par mjeseci svijetla na semaforu nisu u funkciji to pravi ogromne probleme 
vozaćima; Sa posebnim akcentom na vozaće koji su na obukama. Apelujem da se hitno 
izvrši popravka semafora“ 
 
 

U vezi pokrenute inicijative dajemo sljedeći odgovor:   
 
 

Inicijativa je u potpunosti opravdana, te je popravka semafora uredno realizovana. 
Razlog kašnjenja opravke je zastarjeli sistem semafora, zbog ćega je jako teško doći do 
rezervnih dijelova koji su neophodni za funkcionalnost istih. 
 
 

 
S poštovanjem 

 
 
Obrađivač: Kenan Kadrić 
 
Dostavljeno         Pomoćnik načelnika 
1 x Naslov 
1 x a/a         Salih Hasanspahić 

Stručna služba Općinskog vijeća 

- Ovdje 
 
 
 
PREDMET: Odgovor na vijećničko pitanje,  dostavlja se 
 

Na 25. redovnoj sjednici Općinskog vijeća, održanoj dana 30.01.2023. godine, u okviru 
vijećničkih pitanja, vijećnik Adnan Rahimić postavio je vijećničko pitanje koje se odnosi 
na prijavljene boravišne takse u 2022. godini stranih državljana sa akcentom na 
državljane arapskih zemalja.  

U vezi sa postavljenim vijećničkim pitanjem, dajemo sljedeći odgovor: 

Prema Ministarstvu za privredu Zeničko-dobojskog kantona upućen je dopis za 
dostavljanje gore traženih podataka. Po zaprimljenom dopisu od strane Ministarstva 
za privredu ZDK, broj: 04-11-2054-1/23 od 14.02.2023. godine, upućen je dopis 
Policijskoj stanici Breza. U skladu sa zaprimljenim dopisom od strane Policijske stanice 
Breza, broj: 08-01-02/9-03-9-1-210/2023 od 20.02.2023. godine, postupit će se u 
narednom periodu.  

Prilog:  

- Dopis Ministarstva za privredu ZDK od 14.02.2023. godine 
- Dopis Policijske stanice Breza od 20.02.2023. godine  

 

Obrađivač: Amela Omerhodžić 
 
 
 
Dostavljeno: 
1 x Naslov 
1 x a/a 

 Pomoćnik načelnika 
_________________ 

Salih Hasanspahić 

